
Talba Numru. 2711/2002 
 
 
 

Anthony Cassar 
 

vs 
 

Mario Sapiano u Jacqueline Azzopardi 
 
It-Tribunal,  
 
Ra l-Avviz fl-ismijiet premessi prezentat fl-14 ta Novembru 
2002 fejn  
intalab li l-konvenuti ghandhom jigu kkundannati jhallsu 
lill-attur is- 
somma elf lira (Lm1000) rapprezentanti ammont dovut 
ghall- 
iskadenza li ghalqet f’Gunju 2002 fis-somma ta Lm500 u 
ghall- 
iskadenzi li ghalqet f’Dicembru 2002 fis-somma ta Lm500 
u dana ai  
termini ta ftehim bil-miktub bejn il-komparenti datat 14 ta 
Lulju 2000. 

Ra r-risposta tal-konvenuti datata 9 ta Jannar 2003 fejn 
eccepew preliminarjament il-lis alibi pendens in vista tal-
kawza fl-ismijiet inverse Avviz numru 629/02MM u fit-tieni 
lok li l-ammont ma hux dovut b’mod generiku. 
 
Ra l-provi prodotti nkluz id-dokumenti esebiti. 
 
 
Ikkunsidra. 
 
Illi jinghad li l-eccezzjoni preliminari tal-lis alibi pendens 
giet sorvolata in vista tas-sentenza moghtija mill-Qorti tal-
Magistrati esebita f’dan il-process a fol 21 et seq tal-
process u ghalhekk it-Tribunal sejjer jastjeni milli jiehu 
aktar konjizzjoni taghha. 
 
Illi kwantu ghal provi fuq il-meritu t-Tribunal ezamina x-
xhieda moghtija minn Anthony Cassar u d-dokument 
minnu esebit a fol 40 tal-process li jifforma l-meritu tal-kaz 
in ezami.  
 
Jinnota li l-konvenuti baqghu ma gabu ebda prova in 
sostenn tal-kontestazzjonijiet taghhom u ghalkemm jidher 
ipprovat ampjament li l-imsemmija somma ta elf lira hija 
dovuta ai termini tal-istess skrittura u li tali pagament baqa 
ma giex effettwat, it-Tribunal ma jistax jifhem il-ghala giet 
imharrka f’dawn il-proceduri Jacqueline Azzopardi peress 
li ma tidhirx li hija parti fuq l-iskrittura ta xiri a fol 40 tal-
process. Fil-fatt l-istess attur fix-xhieda tieghu stess ighid li 
ma jistax jiftakar il-ghala din il-persuna kienet iffirmat l-
iskrittura ta xiri meta l-lancja ma kinietx fil-fatt mixtrija 
minnha. 
 
Ghaldaqstant in vista tal-konsiderazzjonijiet hawn fuq 
maghmula, t-Tribunal qieghed jaqta u jiddeciedi dan il-kaz 
billi filwaqt li jillibera lill-konvenuta Jacqueline Azzopardi 
mill-osservanza tal-gudizzju, jilqa t-talbiet attrici fil-konfront 
tal-konvenut Mario Sapiano u konsegwentement ghalhekk 
jikkundannah ihallas lill-attur is-somma mitluba ta elf lira 
(Lm1000) bl-imghaxijiet legali dekorribbli mid-data ta din 
is-sentenza u bl-ispejjes kollha ta din l-istanza kontra l-
istess konvenut. 

